
Meeqqat atuarfianni pisortat, ullumikkut piumasaqaataareersut saniatigut, 

pisortaasinnaanissaminnut atuarfinni pisortatut ilinniagaqarsimanissaannut piumasaqaateqarnissaq 

pillugu Naalakkersuisut siunnersuummik suliaqaqqullugit peqquneqarnissaannik siunnersuut. 

Piumasaqaat ilinniartitaanikkut aaqqissuusseqqinneq aallartinneqarsimasoq eqqarsaatigalugu 

meeqqat atuarfiat pillugu inatsisissatut siunnersuutissatut naatsorsuutigineqartumut 

kingusinnerpaamik ilanngunneqassaaq. 

(Inatsisartunut ilaasortaq Sofia Geisler, Inuit Ataqatigiit) 

(Siullermeerneqarnera) 

Siunnersuut nunatta siuariartorneranut aamma nunatta siunissaanut aaliangiisorujuusussaasoq uani 

qaqinneqarpoq tamatumunngalu qujanaq siunnersuuteqartumut.  

 

Siunnersuuteqartoq isumaqatinginerusinnaanngilara oqarmat Naalakkersuinikkut aqutsisunik 

siuarsaaniarneq naalakkersuisut anguiangaattut pingaartutut inissisimanngimmat. 

 

Isumaqataavunga piaartumik aqutsisut nunatta atuarfiini siuarsartariaqarpagut, 

pittaanerpaanngortittariaqarpagut, suliffeqarfimmik pittaanerpaamik angusaqartut taakkuummata aamma 

aqutsisungissaartut.  

 

Aquttut siuttut meeqqat atuarfianni taakkuusariaqarput pittaanerpaanik pinginnaasallit, pitsaassutsimik 

pingisaqartut. Tamanna apeqqusersunngisaannassuarput, aamma Demokraatiniik ersarissarusupparput 

piumasaqaaq aqutsisuussangaanni pædagogikkimut tunngassutilimmik pinginnaasaqarnissaq 

initunerpaajusariaqanngimmat. Isumaqaratta aqutsisutut ilinniarsimasut ilinniartitsisuunngikkaluartut 

piaarnerpaamik aqutsisuusinnaanissaani atuarfinni ammaanneqartariaqarmata.  

 

Aqutsisut pinginnaasaat tassa taakkuupput meerarpassuatta atuarfimmi qanoq siulersorneqarnissaanik 

aaliangiisuusut, taamaammat piaartumik suliaq suliarineqartariaqarnera angorusoqaarput.  

 

Kinguarsarneqartuaarnarsinnaanngilaq akissaqarfinginngilarput, periarfissat ammaattariaqarpagut 

aqutsisinnaasunut pikkorissunut aqutsinermut sianingisaqartunut.  

 

Naalakkersuisut itingartitsinerat paasisinnaanngilarput. 

 

Taamaammallu immikkut ittumik suliaqarsinnaaneq aallaavingalugu una siunnersuut ataatsimiititaliamut 

ingerlateqqikkusuppara. 

